
Insig 21/2026 – 20 Augustus 2026 

 
“Elkeen wat van hierdie water drink, sal weer dors kry; 
maar elkeen wat drink van die water wat Ek hom sal gee, sal in ewigheid nooit 
dors kry nie. Maar die water wat Ek hom sal gee, sal in hom word ’n fontein van 
water wat opspring tot in die ewige lewe.” 

TEKSVERS VIR  
DIE KWARTAAL   

JOHANNES 4: 13—14 

Liewe Menlo 
Dit gebeur klokslag in Augus-
tus, net na die begin van die 
voorbereidende eksamen. Die 
foon in die Insigkantoor lui en 
dan hoor ’n mens die benoude 
asemhaling van ’n matriekou-
er aan die ander kant.  
Vandeesweek was geen uit-
sondering nie. Die Insig deel 
daarom graag beproefde 
raad aan ouers om te verseker 
dat elke huishouding heel-
huids aan die ander kant van 
die voorbereidende eksamen 
uitkom.  
“More,” sê ek, nadat die skril 
geluid van die foon tot beda-
ring kom. “More,” sê die be-
wende stem. “My kind is in 
matriek en skryf voorberei-
dende eksamen. Toe ek van-
oggend opstaan, trek my keel 
toe en dit voel asof daar spy-
kers in my maag is. Sê my, het 
julle raad vir matriekouers?” 
“Hou ’n oomblik aan, Mevrou. 
Maak solank ’n lekker koppie 
koffie. Ons gesels nou weer.”  
Die soektog na antwoorde lei 
die Insig na gesoute onderwy-
sers naamlik juffroue Ester 
Cloete, Minetta Hofmeyr en 
Annelize Rademeyer.  
Saam het hulle nagenoeg tien 
jaar se ervaring as  
matriekouers en meer as ’n 
honderd jaar se ervaring as 
onderwysers. Gesout, be-
kwaam en immuun teen ma-
triekstres.  
“Sjoe,” sê hulle. “Dit is nie mak-
lik om ’n kind in matriek te hê 
nie, maar hierdie groep kin-
ders is slaggereed vir enige 
uitdaging.”  
Al drie hierdie juffrou-ma’s is 
dit eens dat die ouers soms 
meer gespanne as hulle  

matriekkinders is. Hulle aan-
beveling is dat ouers, veral dié 
wat die spanning saam met 
hulle kinders ervaar, liefs kat-
voet moet loop om hulle 
spanning nie aan die kinders 
oor te dra nie. Stap om die 
blok, bak ’n koek, kuier by ’n 
vriendin en geniet ’n bietjie 
troos in ’n glas. Koffieversla-
wing, sê hulle, is ook normaal 
én sosiaal aanvaarbaar.  
Alhoewel daar konsensus is 
dat vrae oor die akademie 
liefs vermy moet word, is mee. 
Cloete en Hofmeyr dit eens 
dat daar tog een vraag is wat 
altyd toelaatbaar is: “Het jy 
genoeg wiskundevraestelle 
uitgewerk?”  
Verder benadruk die juffrou-
ens die belangrikheid van ver-
troue. “Wys vir jou kind dat jy 
hom/haar vertrou. Dit is nie 
nodig om hulle te herinner om 
te gaan leer nie. Hulle weet 
wat om te doen.” 
Die navorsing is klaar. Die ant-
woord is gereed. Ek maak keel 
skoon en skakel die benoude 
moeder terug. 
“Mevrou,” sê ek. “Hier is raad. 
Die matrieks is absolut voor-
bereid. Na bykans twaalf jaar 
op die skoolbanke is elke Par-
kie reg vir die lewe daar buite.” 
“Ons het in die laaste vyf jaar 
gesien hoe veerkragtig, toege-
wyd, entoesiasties, kreatief en 
hardwerkend hierdie groep is. 
Die matrieks is gereed vir die 
eksamen. Hulle kan golwe 
trotseer. Ongetwyfeld.” 
Sterkte, Matrieks! 



 

Kommunikasie met personeel 

Ouers is welkom om onderwysers enige tyd per e-pos te kontak.  

Maak gerus van die Communicate with Staff-funksie op Ed-admin gebruik.  

 

 

 

Ed-admin 

Kode:  599649.  

Stelseladministrateur: Mnr. Andrew Mc Geer (andrew.mcgeer@menlopark.co.za). 

  

Gratis studiekursus 

Elke Maandag vir die volgende nege weke. 

Tyd: 14:15—15:00 

Lokaal: F102  

 

ALGEMENE KOMMUNIKASIE 

Menlo-kalender 

Die skool se kalender is op Ed-admin en die webblad beskikbaar.  

 Ed-admin fokus op akademie (stel u kalender op Day of week). 

 Die webblad fokus op sport– en kultuurgebeure. 

Ouers het die opsie om op die kalender in te teken. Die skoolkalender is in verskillende 
skakels verdeel. Ouers teken slegs op die kalender in wat op hulle kinders van toepassing 
is. Indien die kalender verander, sal die kalenders op Ed-admin, die webblad en ouers se 
fone outomaties opdateer.  

Intekenskakels 

 Volg die QR-kode.  

 Die skakels is ook via Ed-admin met ouers gedeel (Notifications). 

 



 

Selfoonsluitkassies 

Daar is sluitkassies vir selfone beskikbaar.  

Die koste beloop R300 vir die res van die jaar.  

Navrae: nicolene.vaneyk@menlopark.co.za 

 

Volg die skakel vir die nuutste wintersportuitslae.  

 

Menlo-ouers wat bid  

Menlo-ma’s Donderdae (07:30) in die koshuis se sitkamer. Kontak 082 579 4968. 

Menlo-pa’s Elke tweede Vrydag (06:00) in die Menlo-klubhuis. Kontak 082 457 6526. 

Afrikaans 101:  
Het jy geweet? 

Voorvoegsels word sonder 
‘n koppelteken vas aan die 
ander deel van die woord 
geskryf, tensy daar redes 
vir die gebruik van die kop-
pelteken is. 

Byvoorbeeld: niefiksie, oud-
leerder, maar oud-Parkie.  

(Bron: Viva Taalwenk & 
2017-AWS: 12.13 & 12.27) 

Menlo-brokkie 
uit die verlede 

Die eerstehokkiespan het 
die Transvaalse  
Administrateurstrofee vir 
die eerste keer in 1986 ge-
wen.  

Me. Thea Jacobs was die 
afrigter.  

ALGEMENE KOMMUNIKASIE 

https://menloparkscoringsystem.web.app/


Ons kan onsself beswaarlik ’n lewe 
sonder elektrisiteit, motors, vliegtuie 
en medisyne voorstel. Was dit nie 
vir die Edisons, Newtons, Bells en 
Jenners van die verlede nie, sou die 
hedendaagse lewe waarskynlik 
heel anders lyk. Dankie tog dat tan-
dartse hulle hamers vir verdo-
wingsmedisyne verruil het en dat 
die aflewering van jou Takealot-
pakkie nie van die posduif afhanklik 
is nie. 

Die Hoërskool Menlopark was verle-
de week in die bevoorregte posisie 
om 192 van die omgewing se slim-
ste graadsesse op Menlo-bodem 
te verwelkom. Die rede vir hierdie 
Super 6-byeenkoms was weliswaar 
nie ’n simposium oor kunsmatige 
intelligensie nie, maar ’n samekoms 
waar ware intelligensie, hope pret, 
spanwerk en allerlei interessante 

uitdagings gekombineer is om te 
bepaal wie vanjaar se Super 6-
kroon sal dra. In die proses is die 
innoveerders van die toekoms ‘n 
blaaskans van die boeke gegun en 
kon hulle hulle akademiese kennis 
op ’n genotvolle manier toepas. 

Die dag het vir die meeste van die 
Super 6-sterre met ‘n rit op Pretoria 
se Pers Bus afgeskop waarna daar 
vir die res van die dag gedissekteer, 
gekodeer, geantisipeer, gelag en 
selfs gesing is. Teen die einde van 
die dag is die volgende gevolgtrek-
king gemaak: 

#myplekismenlo 

Die Parkieraad en nuutverkose Ma-
triekraad het onomwonde bewys 
dat Menlo-bodem die ideale tee-
laarde vir ywer, entoesiasme, groot 
gees en samewerking is. 

Die skool rig graag ’n woord van 
dank aan die personeel, en in die 
besonder aan me. Hannaliza Fech-
ter, die Parkieraad, Matriekraad en 
hulle voogde asook die laerskole se 
Super 6-organiseerders en die 
slimkoppe se ouers. Dit was ’n voor-
reg om hierdie besoekers in ons 
midde te verwelkom.   

Uitslae 

1 Laerskool Anton van Wouw 
 (Blou)  
2 Laerskool Elarduspark (Blou)
  
3 Laerskool Lynnwood (Blou) 

(32 spanne het aan die uitdaging 
deelgeneem en die res van die 
spanne was almal net-net vierde.) 

SUPER 6 AKADEMIESE FLINKDINKFEES 

AKADEMIE 



UITSLAG: WÊRELD ROBOT-OLIMPIADE PROVINSIALE 
KOMPETISIE 

Vyf Menlo-spanne het verlede Saterdag aan die WRO se 
provinsiale kompetisie deelgeneem. Baie geluk aan Pro 
Tonix (Hein van Brummelen, David Uys en Steffan Ferreira) 
wat die tweede plek in die junior afdeling behaal het en 
sodoende na die nasionale ronde deurgedring het. 

ROBOTIKA 

AKADEMIE 

UITSLAG: CYCLE LAB-WEDREN (PRIME VIEW) 

Sub Junior Boys 

Steffan Ferreira    9de  

Youth 15 Men 

Neil Botha     4de  

Jayden Pieterse   6de  

LJ van der Westhuizen   9de  

Ruben van Niekerk   10de  

Youth 16 Men 

Wihann Schalekamp   7de  

Youth 16 Women 

Kara du Plessis    8ste  

Junior 17 Men 

Jaco Aldum    5de  

Junior 17 Women 

Zelia Küsel     6de  

Katrijn Botha   10de  

Junior 18/19 Women 

Caitlin Read    7de  

Volgende wedren  29 Augustus by Eye of Africa. 

BERGFIETS 

SPORT 



Ruvé  Llewellyn  Zanta  Megan  Janelle  Michael  Shiloh  

Die skool nooi alle graad 8-leerders om muurbal 
op ’n informele en prettige manier te beproef, on-
geag of hulle enige vorige ervaring het.  

Die doel is om die sport aan leerders bekend te 
stel en vir hulle die geleentheid te gee om dit in ’n 
ondersteunende omgewing te probeer. Leerders 
het nie rakette nodig nie en speel in LO-sportdrag. 

Oefentye 

Vrydae 13:30–14:30  Plek vir 12 leerders. 
Dinsdae  13:30–14:30  Plek vir 6 leerders. 

Leerders wat belangstel, is welkom om by die 
graad 8’s se WhatsApp-groep aan te sluit om 
meer inligting oor die sessies te kry.  

Volg die skakel.  

SPESIALE MUURBALOEFENING VIR GRAAD 8’S 

SPORT 

Baie geluk aan die atlete wat die skool en land in Desember, in Mosambiek, by die AUSC Region V-Spele sal 
verteenwoordig.  

Seuns 

Michael Shanzi   400 m 

Llewellyn van Heerden  400 m 

Dogters 

Ruvé van der Ende  400 m 

Zanta Lourens   2 000 m-hindernis 

Janelle Kirkpatrick  110 m-h & 400 m-h 

Megan Nieman   400 m-h 

Shiloh Snijders   Diskus 

MENLO-ATLETE KWALIFISEER VIR AUSC REGION V-SPELE 

https://chat.whatsapp.com/LGsav4TsfKW4U4MOqZmMEW?s=cl&p=i&mlu=4&amv=2




PARKIE 
ENTREPRENEURS 



MARKPLEIN 






